
Иако со децении исламските фундаменталисти тврдеа дека лидерите од арапскиот свет се исламски неверници и пред се марионети на САД и западот, падот на Хосни Мубарак и Бен Али го покажа ступидноста на ова тврдење. Се виде дека ниту Ал Каеда не учествуваше во нивното рушење, а ниту САД им помогна и понатаму да опстојат на политичката сцена. Целиот свет јасно виде дека никаде онаму каде што се одвиваа народните бунтови (од Тунис до Бахреин) не беа носени слики, ниту пак беше скандирано името на Осама Бин Ладен. По се изгледа дека новите генерации на овие простори не се заинтересирани за идеологијата на Ал Каеда. Протестите кои ,,спонтано” се случија во арапскиот свет никако не одат во прилог на Ал Каеда и Иран затоа што истите тие рушејќи ги авторитарните режими во Тунис и Египет ги донесоа и демократските промени на овие простори. На овој начин Ал Каеда останува без главниот аргумент дека скстремното насилство е единствен начин за ослободување од авторитарните власти. Случувањата во овие арапски земји по се изгледа претставуваат ,,старатешки пораз” на насилниот џихад.

Сепак оваа констатација на некој начин е малку засенета од случувањата во Либија. Имено, хаосот кој владее во одредени делови од оваа држава сепак создава услови севефрно африканската филијала на Ал Каеда на исламскиот Магреб да регрутира нови членови и да ја зајакне својата база. Ова на директен начин беше потврдено и од алжирецот со воено име Абу Салман кој излезе со тврдење дека неговите борци се враќаат и се вклучуваат во борбата за Либија иако и самот Гадафи на неколку наврати го изговори истото. Но, како и да е случувањата во и околу Либија секако дека ќе продолжат д го потресуваат светот и понатаму.

Полковникот Моамер Ел Гадафи владее со Либија 42 години. Роден е 1942 година во градот Сирта во бедиунското племе Гадафа, по што и го добива своето презиме. Завршил правен факултет во Триполи и воена академија во Бенгази иако го надградил своето школување најнапред во Грција па потоа и во Велика Британија. На своја 27 годинишна возраст застанува на чело на побунетите ,,слободарски офицери” и на 01 септември 1969 година извршува воен удар над стариот и изнемоштен крал Идриз кој бил на лечење во Турција. Во тој момент тој го има чинот капетан за да по неколку месеци биде унапреден во чин полковник. Тој отсекогаш велел дека не му е потребен чинот на генерал бидејќи со неговата самуправна државата владее народот. Моќта за трансформација на овој ексцентричен лидер е повеќе од маѓионичарска илузија. За едни политичари, како на пример за Роналд Реган тој беше непријател број 1 на светот, а додека за Џорџ Буш помладиот и британецот Тони Блер прифатлив иако ексцентричен владетел на северот од Африка.  
Либија нема класичен устав туку на некој начин тоа е т.н ,,Зелена книга” на Гадафи во која тој ја има објавено својата политичка филозофија. Суштината на оваа филозофија е непризнавањето и отфрлањето на либералната демократија и заговарање на специфична форма на ,,непосредна демократија” заснована на власта на народните одбори. Правото односно целосното име на неговата држава е: ,,Голема Социјалистичка Народна Либијска Арапска Џамахирија”. Гадафи е голем поборник за обединување на сите арапски држави, го поддржува панисламизмот со идејата за лабава унија на сите муслимански држави во светот. Неколкуте негови обиди за обединување на арапаите завршуваат неславно. Режимот на Гадафи е заснован на чуден спој на два навидума спротивни поредока исламскиот и социјалистичкиот со јасно видливи елементи на арапски национализам. Тоа е еден вид исламски социјализам каде секој бедиун може бесплатно да ја ужива здравствената заштита за себе и за своето семејство. Исто така секој бедуин има право на водење на мал бизни, бидејќи крупниот бизнис е во рацете на државата. Во Либија владее исламскиот морал каде алокохолот е строго забранет, но истовремено се инсистира на образование и ,,еманципација” на населението вклучувајќи ги и жените. Денес во Либија живеат нешто повеќе од 6,5 милиони жители, а според резервите на нафта таа е на девето место во светот. И толку за основните податоци за оваа несекојдневна држава. 
Сега основното прашање е што ќе се случува понатаму со неа и нејзините граѓани односно дали Гадафи ќе отстапи и ќе замине во егзил. САД секако дека и покрај натрупувањето на воени сили во средоземното море сепак би сакале политички рсаплет на случувањата во Либија. Можеби најдобро е кога Гадафи би ја напуштил својата држава. Меѓутоа оние кои размислуваат на овој начин забораваат дека Гадафи не е Бен Али односно Хосни Мубарак. Секако дека американците и нивните сојузници јавно и официјално засега немаат намера да го нападнат Гадафи, но секако дека прават планови за ,,секој случај“. Исто така и американските сојузници како што се Британија, Франција, Канада како и другите членки на НАТО алијансата во меѓувреме ги распоредија своите бродови во близината на северна Африка односно во Средоземното море. Интересно е да се забележи дека САД во северна Африка практично немаат никаква воена инфраструктура. Тие можат да ги користат само пристаништата и базите во Египет но само доколку претходно се договорат со Каиро, а во Мароко во исклучително итни случаи. Алжир и државата Мали се категорично против странско присуство и активности на странски воени сили на нивните територии и затоа можеби воената интервенција на САД врз Либија е единствена можност за САД да распоредат свои трупи на овој регион.
Секако дека една од поголемите пречки САД да влезат во нова воена авантура е недостатокот на средства во американскиот буџет. Либиските случувања доаѓаат во период кога постојат и големи надмудрувања и натегања во американскиот Конгрес помеѓу демократите и републиканците односно републиканците и претседателот Обама поради намерата на конзервативната опозиција предложениот буџет да го намали за околу 16 %. Сето ова придонесува Вашингтон во овој момент само да ја заострува својата реторика, а практично ништо да не превзема. Од друга страна секако дека американските стратези го имаат на ум и фактот дека либискиот систем на воздушна одбрана секако дека е многу понапреден од оној во Ирак на почетокот на инзвазијата во 2003 година и дека поседува многу постофистицирани ракети земја-водзух. И во британската јавност јавно се почесто се разговара и анализираат последиците од евентуалната воена интервенција на западните сили против режимот на Гадафи. Дури и поранешниот британски премиер Џон Мејџор ја дава својата поддршка на актуелниот Дејвид Камерон за воена акција. Меѓутоа сепак британкста стручна јавност потсетува на неколку моменти кои мора да се имаат во предвид при превземање на воена акција. Најнапред мора да се води сметка дека и покрај тоа што во 2003 година Гадафи се откажал од правење оружје за масовно уништување, тој сепак располага со околу 14 тони хемикалии кои тајно се скриени на локација во пустината и од кои мошне брзо и лесно може да создаде воен отров иперит. Доколку се случи воена интервенција ова би било отварање на ,,трет американски фронт” што сепак би било премногу и би ја прелило чашата кај другите држави во светот. 
Официјалните лица на Вашингтон и понатаму најавуваат дека ќе бараат меѓународен консензус за секоја воена акција како од Советот за Безбедност на ООН така и од НАТО алијансата. Секако дека она што најмалку го посакуваа е нејзините војници да учествуваат во нова воена копнена операција. Од воените операции заасега најмногу се споменува забраната за прелети на либијскиот воздушен простор, на кое пак се спротставуваат Русите. Приоритет во една ваква ситуација сепак е да се зајакнат санкциите и пред се блокирање на околу 30 милијари долари либијска актива во американските банки иако се преценува дека либијските девизни резерви изнеат повеќе од 70 милијарди американски долари

 Како интересен податок овие денови кои за жал во нашите медиуми помина некако незабележено е фактот дека Кина во Либија за евакуација на своите граѓани испрати четири транспортни авиони. Ова е прв пат кинеското воено воздухопловство  да учествува во спасување на своите гражани надвор од својата територија. Ова може и да се протолкува како симболичен гест (од причина што претходно повеќе од 30.000 кинези ја напуштија територијата на Либија) да покаже дека Кина е спремна и ги има развиено своите потенцијали за заштита на своите интереси и многу подалеку од своите соспствени граници. Значи дека сите големи сили во овој момент почанаа да ги покажуваат своите сили но и апетити за овој дел од светот.

Можно ли е Либија на крајот да биде поделена на три дела?.  Доколку падне режимот на Гадафи ова е сосема реално да се очекува. Ова се должи на фактот на територијата на Либија во минатото постоеле три емирати:  Киренаика, Триполитанија и Фезан.  Овие три емирати  со одлука на Генералното Собрание на ООН во 1949 година се обединуваат во независна држава, а на 24. 12 1951 година е прогласена Обиденетото кралство Либија на чие чело застанал кралот Идриз први дотогашен емир на емиратот Киренаика. Откако почнала експлоатацијата на нафта оттогаш почнале и недоразбирањата помеѓу емиратите и затоа во 1963 година кралот Идриз ја укинува нивната автономија и воведува единствена државна управа која функциониора се до воениот удар под водство на капетант Гадафи.  
          Од депешите на американската дипломатија кои неодамна беа објавени на страниците на Викиликс можеше јасно да се прочита дека американската дипломатија го окарактеризирала полковникот Моамер Ел Гадафи како ,,силен партнер” против исламскиот тероризам. Што е тоа што ги натера американците да го променат својот однос кон Гадафи?. Секако дека причина не е само неговиот несоодветен одговор кон востаниците. Сигурно дека не е желбата за воведување на демократија во оваа држава, туку нешто многу повеќе како на пример деветтото место во светот според резервите на нафта. Мора да се има во предвид дека Либија има 1600 километри морски брег, огромни пустини и секако дека е премногу голема со неа да се управува од само еден урбан центар и еден ексцентричен лидер кој не секогаш ги почитува посилните и поголемите. Како оправдување за евентуална идна воена акција и поделба на земјата секако одат и фактите дека населението никогаш не било хомогено поради многубројните племиња, разликите во јазикот, обичаите и начинот на стопанисување.

